
АНЫҚТАМА
Біз: Кәсіподақ Кеңесінің ұйымдастырушылық жұмыс жөніндегі бас маманы Х.К.Сағындықов, Кәсіподақ Кеңесінің құқықтар жұмыстар жөніндегі бас маманы Р.М.Кидирбаева, Кәсіподақ төрайымы М.Т.Амантаеваның тапсырмасы бойынша 2016 жылдың 5-7 желтоқсан аралығында «Қ.И.Сәтбаев атындағы Қазақ ұлттық техникалық зерттеу университеті» КеАҚ  бір топ студенттерінің өтінішінде көрсетілген фактілерге тексеру жүргіздік.

Өтініште студенттер университеттің студенттік кәсіподақ ұйымында кәсіподақ жиналысының өткізілмейтіні, кәсіподақ комитеті өз жұмысы туралы кәсподақ мүшелерінің алдында есеп бермейтіні, студенттерден ұсталатын мүшелік кәсіподақ жарналарын жұмсау туралы ақпарат бермейтіні туралы білдірген. Өтініштегі мәселелердің бірі, Алматы қаласында 2016 жылдың 23-қарашасында Алматы қалалық аумақтық кәсіподақтар бірлестігінің ғимаратында өткізілген есеп беру-сайлау конференциясына әзірлік пен өткізілудің тиісті деңгейде өткізілмеуі болды.       
Тексеру жүргізу барысында төмендегі жағдайлар белгілі болды: 

Кәсіподақ комитетіне барған күні, есеп беру-сайлау конференциясын өткізген күннен бастап 12 күнтізбелік күн өтсе де, есеп беру-сайлау конференциясының хаттамасы кәсіподақ комитетімен ресімделмеген. Конференцияны әзірлеу және өткізумен байланысты құжаттар мен материалдарды көрсету туралы өтінішімізге, кәсіподақ комитетінің төрайымы Ж.Қалиақпарова барлық құжаттардың  Құлпынай есімді 2-курс студентіне хаттаманы ресімдеу үшін берілгені жөнінде жауап берді.    
Студентті құжаттармен бірге шақыру туралы өтінішімізді кәсіподақ комитетінің төрайымы Ж.Қалиақпарова елемеді. Аталған студентпен телефон арқылы байланысып, телефонмен әңгімелесу барысында ол өзіне төрайым Ж.Қалиақпарованың хаттаманы ресімдеу жөнінде ешқандай тапсырма бермегенін айтты (әңгіменің аудиожазбасы бар). 
Сөйтіп, кәсіподақ комитетінің төрайымы Ж.Қалиақпарова кәсіподақтың Салалық Кеңесінің қызметкерлеріне жалған мәлімет беріп, дәл тексеру күні конференция хаттамасы ресімделген жоқ.  

Кәсіподақ комитетінің төрайымы конференцияға дайындық мәселелері бойынша тексеруге сұратқан барлық құжаттардан тек Қ.И.Сәтбаев атындағы ҚазҰТЗУ студенттерінің кәсіподақ комитеті мәжілісінің кәсіподақтың кезекті есеп беру-сайлау конференциясын өткізу туралы 2016 жылдың 4-қарашасындағы №6 хаттамасын, сондай-ақ делегаттардың қолжазбалық тізімін ұсынды (кәсіподақ комитеті мәжілісінің хаттамасының көшірмесі тіркеледі). Басқа сұратылған материалдарды Ж.Қалиақпарова «Парасат» кәсіподақ ұйымы төрағасының жазбаша рұқсатынсыз беруден бас тартты.   
«Парасат» кәсіподақ ұйымының төрағасы Д.Ж.Жанатаев тексеру жүргізу туралы хабардар, оған тексеру мақсаты үшін барлық қажетті құжаттар мен материалдарды алуға жәрдемдесу туралы өтініш жасалғанын айта кеткен жөн.

 Кезекті есеп беру-сайлау конференциясын шақыру туралы кәсіподақ комитетінің 2016 жылдың 4-қарашасындағы №6 қаулысына келетін болсақ, бұл қаулы Қазақстандық салалық білім және ғылым қызметкерлері кәсіподағы Жарғысының ережелерін өрескел бұзғанының дәлелі:
- Жарғының 7.9-тармағына сәйкес кезекті конференцияны өткізу туралы шешім ол басталғанға дейін кемінде бір ай бұрын қабылданады (қаулы 4-қарашада қабылданған, ал конференция 23-қарашада өткізілген);   

- Жарғының 7.10-тармағының талабы кәсіподақ комитетінің есеп беру-сайлау конференциясының күн тәртібін және кәсіподақтың құрылымдық ұйымдарынан конференцияға делегаттардың өкілеттік нормаларын анықтамауымен бұзылып отыр;
- Қазақстандық салалық білім және ғылым қызметкерлері кәсіподағы Жарғысының 7.8-тармағына сәйкес, барлық деңгейлердегі кәсіподақ органдарының есеп берулері мен сайлаулары бірыңғай мерзімде, 5 жылда 1 рет өткізіледі. Кәсіподақтың барлық сайланбалы органдары мен оның мүшелік ұйымдарының өкілеттік мерзімі 5 жыл (қабылданған қаулыда аталған конференцияны шақыру туралы ешқандай негіздеме келтірілмеген).
Аталған жағдайда кәсіподақ комитеті «кезекті есеп беру-сайлау конференциясын» өткізу туралы шешімді неге байланысты қабылдағанын біле алмадық, өйткені кәсіподақ комитетінің төрайымы Ж.Қалиақпарова алдыңғы есеп беру-сайлау конференциясының хаттамасын оның қайда екенін білмейтіндіктен көрсете алмауына байланысты, кәсіподақ ұйымының басқару органдарының өкілеттік мерзімінің өткен күнін анықтау мүмкін болмады. 
Кәсіподақ комитетінің жекелеген мүшелерімен кездесу барысында мәжіліс хаттамасының жалған екені белгілі болды. Кәсіподақ комитетінің кейбір мүшелері 2016 жылдың 4-қарашасында есеп беру-сайлау конференциясын шақыру мәселесі қаралған кәсіподақ комитетінің мәжілісіне қатыспаған, бірақ хаттамада мәжіліс жұмысына қатысушылар ретінде көрсетілген. Мысалы, университет магистранты Амандық Абдыислам 4-қарашада кәсіподақ комитеті мәжілісінің жұмысына қатыспағанын айтты.     

Мүшелік кәсіподақ жарналарын үстіміздегі жылдың қыркүйек, қазан және қараша айларына ұстау ведомосында, кәсіподақ комитеті төрағасының орынбасары, магистрант Амандық Абдыисламның аты-жөні болмағаны оның кәсіподақтағы мүшелігіне күмән туғызып отыр. Кәсіподақ комитетінің мүшелері: Әлішер Бекен, Сымбат Құдайберген, Темірхан Иманбай, Ж.Мұхтарова және Ш.Базил үш айдан астам уақыт бойы мүшелік жарна төлемеген.   
2016 жылдың 23-қарашасында есеп беру-сайлау конференциясының жұмысына қатысқан кейбір кәсіподақ мүшелері, мынадай жағдайға назар аударуды өтінді: тексеру комиссиясының есептік баяндамасында кәсіподақ комитетімен «Жайдарман», «Үздік студенттік жатақхана» және т.б. сияқты шараларға қаражат бөлінетіні туралы ақпарат айтылған, бірақ аталған пікір күмән туғызып, тиянақты тексеруді талап етеді. 

Кәсіподақ конференциясының дайындығының жоқтығы мен төмен деңгейін конференция жұмысына әкімшілік өкілі ретінде қатысқан сәулет және құрылыс институты директорының орынбасары Т.К.Игісінов аталған конференциядағы сөзінде айтып кетті. Ол конференцияны өткізу туралы тек 1-2 күн қалғанда хабарланып, конференцияға делегаттарды сайлау кезінде ешқандай жариялықтың болмағанын, кәсіподақ комитеті төрағасының есебінде нақты талдаудың көрсетілмегенін айтып, және конференцияға негізінен тек бірінші курс студенттерінің қатысқанын байқаған (Студенттер Перизат Нұрша, Рысханым Мратова, Аяулым Ақын, Қаракөз Амантай, Бекнұр түсініктемелері тіркеледі).   
Тексеру нәтижелері Қ.И.Сәтбаев атындағы ҚазҰТЗУ студенттік кәсіподақ комитетінің жұмысында, оның төрайымы Ж.Қалиақпарованың жарғылық міндеттерді орындау, есеп беру-сайлау конференциясын дайындау мен өткізу мәселелерінде айтарлықтай кемшіліктерді көрсетті. Кәсіподақ ұйымның басқарушы органдарының қызметінде ашықтықтың, мақсатты және жүйелі жұмыстың болмауы салалық кәсіподақ қозғалысының беделін түсіріп, студенттік ортада шиеленісушілік пен жанжал жағдайын туғызады.    
Университетте қызметкерлер мен студенттердің кәсіподақ ұйымдарында тығыз байланыс пен ынтымақтастық жоқ.  

Студенттік кәсіподақ ұйымы мен ЖОО әкімшілігінің арасында әлеуметтік әріптестіктің қажетті жүйесі қамтамасыз етілмейді.

Өтінішті тексеру барысында хаттың авторларымен, сондай-ақ университет студенттерімен кездесулер мен әңгімелер өткізіліп, хатта көрсетілген фактілердің кәсіподақ жұмысында орын алатынын, кәсіподақ комитетінің студент жастармен байланыс жасамайтынын, олардың проблемаларына көңіл аудармайтынын, әкімшілікке қатысты олардың мүдделерін қорғап, өкілдіктерін қамтамасыз етпейтіндерін растады. Жауап бергендердің көпшілігі кәсіподақ комитетінің соңғы бірнеше жыл бойы мүшелік кәсіподақ жарналарын жұмсау туралы есеп бермегенін айтып отыр. 

Студенттік кәсіподақ ұйымының жұмысындағы нақты кемшіліктерге, 2016 жылдың 26-сәуірінде бір топ студенттердің бастамасымен күн тәртібінде: «Қ.И.Сәтбаев атындағы ҚазҰТЗУ студенттерінің проблемалық мәселелері» бойынша жиналыс өткізіліп, онда жиналысқа қатысушылар студент жастардың анағұрлым өзекті мәселелері туралы көтергені дәлел болып отыр. Жиналыс жұмысына 450 адамдай қатысып, 23 студент сөз сөйлеген. Олардың барлығында дерлік кәсіподақ комитетінің, оның төрайымы Ж.Қалиақпарованың, «Парасат» кәсіподақ ұйымының төрағасы Д.Ж.Жанатаевтың атына едәуір ескертулер айтылған. 

Сөз сөйлеушілер кәсіподақ комитетінің ай сайын студенттердің шәкіртақысынан 1% ұстайтынын, бірақ жиналыстарда бірде бір рет кәсіподақ жарналарын пайдалану туралы есеп беру мен ақпараттың болмағанына мән берген. Студенттер жарналардың қандай мақсатқа жұмсалып, неге олардың кәсіподақ ұйымының қолдауы мен көмегін көрмейтіндері туралы сұраған.

Жекелеген студенттер өз сөздерінде кәсіподаққа кіру туралы арызды жазбағандарын, бірақ мүшелік кәсіподақ жарналарының ұсталатыны туралы айтып отыр.      

Кәсіподақ комитетінің атына төмендегідей сипаттағы наразылық айтылды: жыл сайын топ белсенділері материалдық және қайырымдылық көмек көрсету үшін кәсіподақ комитетіне аз қамтылған отбасы студенттерінің тізімін жасап, тапсырғанымен, оларға бұл көмек көрсетілмеген.  


Сөз сөйлегендердің барлығы дерлік кәсіподақ ұйымы қызметінің жабық және қол жетімсіз болып кеткенін атап өтті. Олар Ж.Қалиақпарованың студенттердің кәсіподақ комитетінің төрайымы ретінде ауысымсыз 1995 жылдан бері 20 жыл бойы жасап келе жатқанын, бірақ осы уақыт ішінде оның кәсіподақ комитетінің жұмысы туралы есеп берген жиналысына немесе мәжілісіне студенттердің ешқайсысының куәгер немесе қатысушы болмағанына тоқталып кетті.


Тексеру барысында, белсенді студенттердің университеттің студенттік кәсіподақ комитетінің қызметіндегі нақты кемшіліктер мен жетіспеушіліктер туралы «Парасат» кәсіподақ ұйымының төрағасы Д.Ж.Жанатаевқа ақпарат беріп, оның шара қабылдауға уәде бергені және Ж.Қалиақпароваға кәсіподақ ұйымының конференциясын өткізіп, кәсіподақ комитетінің жұмысы туралы есеп беруді тапсырғаны белгілі болды.    


Бірақ студенттер өз сұрақтарына ешқандай жауап ала алмады. 


Университет студенттері 2012 жылы ҚР КФ-на студенттік кәсіподақ комитетінің жұмысында тәртіп орнату талабымен өтініш білдірген, бірақ өз хаттарына жауап алмаған.  

Кәсіподақ комитетінің 20 жыл өз қызметі туралы студенттердің алдында есеп бермей, олардың проблемалық мәселелерін шешпеуіне байланысты, жиналыстың жекелеген қатысушыларымен университеттің әкімшілігі мен кәсіподақ ұйымының арасындағы ұжымдық шартты бұзу туралы мәселенің қойылғаны үлкен ескерту болды (жиналыстың бейнежазбасы бар). 
2016 жылдың 26-сәуіріндегі студенттердің аталған жиналысында университет студенттері мен кәсіподақ ұйымының өзекті мәселелері қаралса да,  оған кәісподақ комитетінің төрайымы Ж.Қалиақпарованың, мүшелік ұйым төрағасы Д.Ж.Жанатаевтың қатыспағанын айта кеткен жөн. Бұл факт кәсіподақ комитетінің өз қызметінің тиімділігін арттыру мәселелерімен айналысуға шынайы мүдделі еместігінің және өз жұмысына сын көзбен қарамайтынының дәлелі. 
«Парасат» мүшелік ұйымының, «Қ.И.Сәтбаев атындағы Қазақ ұлттық техникалық зерттеу университеті» КеАҚ студенттік кәсіподақ ұйымының басқарушы органдары Кәсіподақ Жарғысының талаптарын өрескел бұзып, Кәсіподақтың алқалы басқару органдарының қаулыларын елемей, мүшелік ұйымды қандай да бір дербес бақылауға көнбейтін құрылымға бөлуге бағытталған салалық кәсіподақ қозғалысының бірлігі үшін қауіпті жағдай жасап отқанын айта кеткен жөн.  Кәсіподақтың Атқару Комитетінің «Парасат» кәсіподақ ұйымы төрағасының салалық кәсіподақтың алқалы органдарының шешімдерін орындамауы туралы» 18.02.2016ж. №6 Қаулысын бұзып, кәсіподақ ұйымының Жарғысына Салалық кәсіподақтың жарғысымен қайшылықтарды жоятын тиісті өзгертулер мен толықтырулар енгізілмеген, университет студенттеріне кәсіподаққа кірген кезде Қазақстандық салалық білім және ғылым қызметкерлері кәсіподағының бастауыш кәсіподақ ұйымдары туралы Ережесіне қарамастан, әдейі салалық кәсіподаққа емес, Қ.И.Сәтбаев атындағы ҚазҰТЗУ қандай да бір кәсіподағына кіру туралы арыздарын әкелу тапсырылған (арыздың көшірмесі бар).
Кәсіподақтың алқалы органдарының шешімдеріне қарсы әрекет танытудың бірі, студенттердің кәсіподақ ұйымының есеп беру-сайлау конференциясының күн тәртібіне студенттік кәсіподақ ұйымын Кәсіподақтың филиалына қайта құру және ҚазҰТЗУ кәсіподақ ұйымының тек «Парасат» кәсіподақ ұйымының құрамындағы мүшелігі туралы Кәсіподақтың Атқару Комитетінің шешімдерін орындауға қарсылық танытуы туралы мәселе енгізуі болып табылды (аудио жазба бар).

